
Kolej Universiti Teknologi Tun Hussein Onn

Y. Bhg. Prof/Tuan/Puan,

PERATURAN MENGENAI KADAR BAYARAN JURULATIH SAMBILAN DAN PENGADIL
1.0
TUJUAN

Pekeliling ini bertujuan untuk menerangkan mengenai kadar bayaran jurulatih sambilan dan pengadil bagi aktiviti Kokurikulum, Sukan dan Kebudayaan untuk pelajar dan staf Kolej Universiti Teknologi Tun Hussein Onn.
2.0
KADAR BAYARAN
2.1 Kadar bayaran ini telah diluluskan oleh Lembaga Pengarah Universiti dalam mesyuarat  Lembaga Pengarah Universiti Bil 16/2005 pada 16 Mei 2005.
2.2 Berikut adalah kelayakan kadar bayaran jurulatih dan pengadil yang perlu dipatuhi:-
	AKTIVITI
	MASA
	SYARAHAN
	AMALI
	PENGADIL

	Kokurikulum
	1 jam 
	RM 50
	RM 25
	Tiada

	Pembangunan Aktiviti 
(Sukan dan Rekreasi)
	1 jam
	Tiada
	RM 25
	RM 20 sehari 



	Pembangunan Aktiviti

(Kebudayaan dan Kesenian)
	1 jam
	RM 100
	RM 50
	Tiada


2.3
Bagi kadar bayaran terhadap jurulatih kebudayaan dan kesenian adalah seperti di para 2.2 tetapi tertakluk kepada had maksima RM 1,600.00 sebulan. 
2.4
Manakala bagi aktiviti sukan seperti latihan untuk sukan MASUM pula bayaran syarahan dimansuhkan. Penyelarasan dibuat ke bayaran latihan amali sahaja iaitu sebanyak RM 25 sejam. Jam pertemuan akan dikurangkan kepada 4 jam seminggu dan jurulatih akan mendapat purata elaun sebulan antara RM300-RM400. 

2.5
Bayaran bagi jurulatih kebudayaan yang mengiringi pelajar atau staf untuk aktiviti luar seperti Spektrum U dan apa-apa aktiviti rasmi Universiti yang diluluskan seperti Majlis Konvokesyen hanya layak dibayar elaun sebanyak RM 100.00 sehari sahaja.

2.6
Bagi jurulatih kokurikulum yang mengiringi pelajar untuk aktiviti luar, kadar bayaran hanya RM 75 sehari iaitu bayaran 1 jam syarahan dan 1 jam amali. Manakala bagi jurulatih yang mengiringi pasukan ke kejohanan luar, bayaran hanya RM 50.00 sehari iaitu mangambil kira 2 jam pertemuan amali. 

2.7
Bagi bayaran pengadil pula, kadar bayaran sebanyak RM20 sehari akan diberi kepada pengadil dalaman sebagai saguhati. Bagi pengadil dari luar pula bayaran tertakluk kepada persatuan sukan yang dijemput. Penyelarasan bayaran pengadil luar tidak dapat dilaksanakan kerana ia adalah tertakluk kepada Majlis Sukan Malaysia.

2.8
Pembayaran jurulatih dan pengadil adalah menggunakan peruntukan mengurus Universiti bagi aktiviti sukan pelajar dan staf. Manakala bagi jurulatih Kokurikulum adalah menggunakan Tabung Amanah Kokurikulum.

3.0 KUATKUASA PEKELILING 
Pekeliling ini berkuatkuasa mulai tarikh ianya dikeluarkan dan perlu digunapakai kepada semua kegiatan Kokurikulum, Sukan dan Kebudayaan untuk pelajar dan staf Kolej Universiti Teknologi Tun Hussein Onn. 

Kerjasama dan perhatian Y. Bhg Dato’/Prof./Tuan/Puan adalah diharapkan agar dapat memanjangkannya kepada staf di bahagian masing-masing.

Sekian, terima kasih.

“BERKHIDMAT UNTUK NEGARA”
Yang benar

ABU BAKAR BIN HUSSAIN

Bendahari

